
  دروس و مقاطع و خطب عن حبيب الله محمد ﷺ

  بيعة العقبة " من يبايع رسول الله ﷺ ؟ " .. الحلقة ( 13 ) .. #لماذا_محمدﷺ .. د . حازم شومان

  حازم شومان


  
  وربنا بعتوا لينا علشان من ايديك. كما يحب ربنا ويرضى. حمدا ملء السماوات وملء الارض وملء ما بينهما وملئ ما شئت يا ربنا من شيء بعد. اللهم لك الحمد كله ولك الملك كله وبيدك الخير كله. واليك يرجع الامر كله. اللهم
  -
    
      00:00:00
    
  



  صل على محمد وعلى ال محمد. كما صليت على ابراهيم وعلى ال ابراهيم انك حميد مجيد. اللهم بارك على محمد وعلى ال محمد كما باركت على ابراهيم وعلى ال ابراهيم انك حميد مجيد. ثم اما بعد الليلة ان شاء الله مع اخر تلات سنين في مكة بعد رحلة الاسراء والمعراج. يا
  -
    
      00:00:30
    
  



  عايزين نركز مع بعض. ينزل النبي عليه الصلاة والسلام من رحلة المعراج. بعد ما شاف عبادة الملايكة في السماوات. وكل همه ان امته تعبد الله في الارض تعبده ملائكة السماء. ينزل النبي بعد ما شاف الجنة وكل همه ان ما فيش حد من امته يتحرم من الجنة. ينزل النبي بعد ما شاف حجاب النور وكل همه
  -
    
      00:00:50
    
  



  ان امته يتكشف لها حجاب النور. وتنظر لوجه الله سبحانه وتعالى. ينزل النبي والدعوة خلاص متوقفة تماما. محاصرة تماما ينزل النبي وكل همه في التلات سنين الجايين دول. انه يلاقي حد ينصر الدين. حد يشيل دين. حد يحمل هم هزا الدين. من يبايع
  -
    
      00:01:10
    
  



  رسول الله هو ده هم النبي في التلات سنين الجايين يا جماعة. هو ده هم النبي طول الحلقة اللي احنا مع بعض فيها الليلة. مين هيبايعك يا محمد يا ابن عبدالله؟ مين وكل
  -
    
      00:01:30
    
  



  الدنيا بتحاربك وكل الدنيا بتأزي اي حد. يقعد يسمع لك بس. يقف الرسول عليه الصلاة والسلام بعد ما نزل من رحلة المعراج. يصرخ ليل نهار في كل قبيلة يسافر لها في الجزيرة العربية. في كل خيمة من خيم القبائل في منى في موسم الحج. في كل زائر من زوار مكة. في كل موسم من مواسم العرب واسوان
  -
    
      00:01:40
    
  



  يصرخ ويهتف من يؤويني حتى ابلغ كلام ربي. فان قريشا منعتني ان ابلغ كلام ربي يقف رسول الله الدعوة وقفت خلاص يا جماعة. ما حدش راضي يدخل في الاسلام. ولا حد راضي يسمع عن الاسلام خلاص والتشويه الاعلامي. ضد النبي والصحابة بقى رهيب
  -
    
      00:02:00
    
  



  في جزيرة العرب. انا جاي الليل هقول لكم من يبايع رسول الله. انا مش جاي الليلة اقول لك صلي ولا اقول لك صومي. انا جاي اقول لك شيل دين. شيل دعوة بيع الرسول
  -
    
      00:02:20
    
  



  لو انت مكان الصحابة لو مكان القبائل سنة حداشر مكية في عز الازمة. هترضى تبايع رسول الله؟ هترضى تبايع الرسول عليه الصلاة والسلام لأ درس الليلة هنشوف منه يا جماعة. ان لو كلنا رفضنا دعوة النبي. لو كلنا ما نصرناهوش. لو الدنيا كلها ما شالتش الدين مع النبي. ربنا هيبعت لك
  -
    
      00:02:30
    
  



  ربنا يبعت له اللي هينصره. هنشوف الليلة ان الدين مش محتاج حد مننا. ولا الدعوة محتاجة حد مننا. احنا اللي محتاجين نبقى في الدعوة دي. احنا اللي محتاجين جايين ننتمي للدين ده. احنا اللي محتاجين نبايع الرسول. هتبايعيه ولا لأ ؟ يا امة محمد. يا امة محمد من يبايع رسول الله؟ انه يعيش حياته
  -
    
      00:02:50
    
  



  عشان قضية فلسطين من يبايع رسول الله انه يموت شهيد على اعتاب الاقصى باذن الله. من يبايع رسول الله انه يعيش على ما عاش عليه ويموت على ما مات عليه
  -
    
      00:03:10
    
  



  من تبايع رسول الله انها تربي ولادها يطلعوا زي الصحابة. من يبايع رسول الله انه ينذر حياته لانقاز خمسة مليار كافر لحم ودم روح وجسد ونفس من انهم يترموا في جهنم يتشووا فيها. من يبايع رسول الله انه يسخر مواهبه وطاقاته. وحياته لنصرة دين الله سبحانه وتعالى
  -
    
      00:03:20
    
  



  ولا لأ ؟ هتبايع ولا لأ ؟ درس الليلة. درس الليلة مع اخر تلات سنين في مكة. والرسول بيلف في جزيرة العرب كلها. بيدور على حد يبايعه. على حد يشيل الدين معه. على حد يؤويه. على حد ينصره على حد ينصر الدعوة. يا ترى هيحصل للرسول عليه الصلاة والسلام ايه يا جماعة؟ يبزل الرسول مجهوده
  -
    
      00:03:43
    
  



  اول ما كان بزل فيه مجهود رهيب كان في منى في مواسم الحج بتاعة الجاهلية. والعرب كلهم موجودين. النبي كان اخر واحد بيسيب منى يا جماعة بعد ما كل الناس تمشي وكل الناس تعزل. انما لما ما يلاقيش حد يكلمه خلاص يمشي عليه الصلاة والسلام. شبر شبر في منى بيشهد
  -
    
      00:04:03
    
  



  خطاك ودعوتك يا محمد يا ابن عبدالله. عليه الصلاة والسلام ابو لهب ابو لهب يا جماعة يا جماعة اكتر واحد عنده علو همة في درس الليلة بعد النبي هو ابو لهب. ابو لهب يا جماعة كان بيمشي ورا النبي في كل مكان. كان يشوف النبي
  -
    
      00:04:23
    
  



  بيطلع قبيلة ايه؟ يجري وراه سوق ايه؟ يروح وراه. كان بيجري وراه في منى. ابو لهب يا جماعة كان بقى عنده خمسة وستين سنة. ومع زلك هيموت عشان النبي ما ينتصرش
  -
    
      00:04:38
    
  



  زي بابا روما بتاع اللي فات. لما كان من كتر رعبه من انتشار الاسلام في اوروبا. الواحد يشوفه بيقابل وزراء وحكام اوروبا. وخلاص قفلت وبيرتعش وعنده يجي تسعين سنة. ومن كتر حقده على الاسلام واقف. يحارب انتشار الاسلام في اوروبا. ابو جهل كان ابو لهب كده. واقف يحارب
  -
    
      00:04:48
    
  



  انتشار الاسلام بكل طريقة مجهود رهيب. ورا النبي في سوق سوق ورا النبي وراه قبيلة قبيلة. ابو لهب يا جماعة. عليه من الله ما يستحقه. احد الناس اللي المشاهدين على الاحداس دي وهم لسة صغيرين. كبروا بقى بعد ما اسلموا وفهموا الاحداس وحكوها. واحد يقول رأيت رسول الله يسير في سوق عقاظ
  -
    
      00:05:08
    
  



  ماشي في سوق من اسواق العرب ووراءه رجل وضيء وشه جميل كده ومنور اللي هو ابو لهب يا جماعة. كان وشه جميل جدا وهو يقول انه وصبأ انه كفر انه جاء بالبدعة والضلالة. ورسول الله يهرب منه وهو وراءه. واحد تاني يقول رأيت الرسول
  -
    
      00:05:28
    
  



  في سوق ذي المجاز سوق من اسواق العرب التانية كان بيتعمل كل سنة اسبوع ورسول الله يتتبع الناس في منازلهم بيروح وراء واحد واحد في ووراؤه رجل تقض وجنتاه وخدوده بتنور من كتر البياض والحمار اللي فيها. وضيء الوجه اجمل
  -
    
      00:05:48
    
  



  من اجمل الناس وهو يقول هزا كذاب لا تصدقوه. واحد تالت في مكان تالت في منى. يقول رأيت رسول الله صلى الله عليه وسلم يسير بين القبائل في منى وهو يقول من يؤويني حتى ابلغ كلام ربي. فان قريشا منعتني ان ابلغ كلام ربي
  -
    
      00:06:08
    
  



  ووراؤه رجل احول له غديرتان. كان فيه شوية حول وكان وشه ابيض وكان له يعني شعره طويل جدا. وهو يقول لا تتبعوا في بدعته وضلاله. فاسأل من هذا فيقولون عمه؟ عمه اللي ماشي وراها. واحد رابع يقول رأيت رسول الله يسير في منى
  -
    
      00:06:28
    
  



  وابو لهب خلفه يرضخه بالحجارة. قاعد يضربه بالحجارة. ورسول الله يقول قولوا لا اله الا الله تفلحوا. وابو لهب يرضخوا الحجارة حتى ادنى ساقيه وعرقوبيه وكعبيه. ورسول الله لا يلتفت لا يلتفت. لا يلتفت مكمل طريقك يا
  -
    
      00:06:48
    
  



  محمد يا ابن عبدالله فاسأل من هذا؟ فيقول هذا عمه. عمه ابو لهب. ابو لهب يا جماعة بزل مجهود قاتل. كان هو وابو جهل بيبدلوا نبطشيات مع بعض في اسواق منى عشان النبي ما يبقاش ساعة لوحده موجود يدعو ناس. وهم مش موجودين. ليه الحقد ده؟ ليه الرعب من الاسلام ده؟ حاسين ان الاسلام لو طلع
  -
    
      00:07:08
    
  



  يوم هينتهي تماما. عدوا مداخل ومخارج مكة ومنى لقوها تسعتاشر مدخل ومخرج. وقفوا عليهم ناس في مواسم الحج. عشان كل واحد داخل منهم لمنى عارفين ان النبي هيكلم الناس كلها. يكرهوه في النبي ويخوفوه من النبي ويرعبوه من النبي عليه الصلاة والسلام
  -
    
      00:07:28
    
  



  واحد بيقول رأيت رسول الله في منى وهو يمر على قبيلة قبيلة. قولوا لا اله الا الله تفلحوا. فمنهم من حثى على رأسه التراب ومنهم من بصق في وجهه. ومنهم من سبه سبا شديدا عليه الصلاة والسلام. حتى انتصف النهار. رعبوا الناس
  -
    
      00:07:48
    
  



  الرسول عليه الصلاة والسلام والرسول مكمل والرسول ما بيقفش وتنزل سورة يوسف. سورة يوسف اللي اتزلم من القريب قبل الغريب. اللي اتزلم من اخواته زي ما انا اتظلم من اعمامه. قبل ما يتزلم من امرأة العزيز. اللي رموه في جيب وهو طفل لو صرخ واستغاس صوت صدى صوته هيرعبه
  -
    
      00:08:08
    
  



  هو لوحده في المكان ده وبعد كده ربنا مكن له. تنزل سورة يوسف. اللي بتتكلم على ان ربنا ازاي رتب اقدار مصر والمنطقة العربية خمستاشر سنة كاملة عشان سيدنا يوسف يمكن له ويبقى هو عزيز مصر. ازاي ان ربنا هيمكن لك يا محمد؟ تنزل سورة يوم
  -
    
      00:08:28
    
  



  بتبين لما يوسف قدر على اخوته عفوه كان قد ايه ؟ وجاء اخوة يوسف ياه! ساعة ما دخلوا عليه وبص لهم. انتم اللي رمتوني في الجب وافتكروا يوم يوم مروا عليه في السجن. يوم يوم مر عليه في العبودية وهو بيتأسر. وهم بيركنوه ويرموه في الجب ويخونوا ابوه
  -
    
      00:08:48
    
  



  يفتكر المشهد وجاء اخوة يوسف فدخلوا عليه فعرفهم لسة زي ما انتم وهم له منكرون بقى حاجة تانية بقى شكل تاني ومع زلك عفا عنهم زي ما النبي عفا في فتح مكة. تنزل سورة يوسف تبين ان الدعوة اتأخرت بضع سنين. بسبب كلمة ازكرني عند ربك. اوعى
  -
    
      00:09:08
    
  



  قلب اي حد في الصحابة ولا قلبك يا محمد يتعلق بغير الله. يا جماعة ابو لهب عم النبي وابو طالب عم النبي. شف ده نصره ازاي. وده خزله ازاي والنبي يكمل عليه الصلاة والسلام. والمشركين بيعملوا مجهودات رهيبة. واحد من الشعراء جه يسلم على ايد النبي واقفوا له على باب مكة. انت رايح فين؟ اسلم اسمه الاعشى
  -
    
      00:09:28
    
  



  قالوا له تسلم؟ انه يحرم الزنا. يحرم الزنا! يا نهار ابيض! طب معلش خلاص اسلم وخلاص بقى. قالوا له انه يحرم الخمر الخمر لها كلنا الخمر قال خلاص اعود له العام الجاي راح مات في نفس السنة وما لحقش انه يجي للنبي عليه الصلاة والسلام. اوعي تضيعي فرصة
  -
    
      00:09:48
    
  



  ربنا فتحها لك. النبي يبزل كل طاقته في انقاز الناس. كل طاقته. بعد كده تدخل في مرحلة خطيرة جدا. العرض على القبائل. النبي يا جماعة هيلف الوقت على ستة وعشرين قبيلة. غير قبيلة الطائف والقبائل اللي حواليها. ستة وعشرين قبيلة يروح لقبيلة كندة اللي في اقصى جنوب الجزيرة. ويطلع على
  -
    
      00:10:08
    
  



  قبيلة بني حنيفة اللي في اقصى شرق الجزيرة عند الكويت وقطر والبحرين. وبعد كده يطلع على قبيلة بني كلب اللي في اقصى شمال الجزيرة. النبي يبزل مجهود رهيب يروح لبني حنيفة عشان ينصروه ويبايعوه. يردوا عليه اقبح رد عليه العرب. بني حنيفة اللي هيخرج منهم مسيلمة بعد كده
  -
    
      00:10:28
    
  



  يروح لقبيلة عشان يبايعوه. رئيس القابلة ينزغ الدابة بتاعة النبي يقع النبي على الارض من الدابة عليه الصلاة والسلام. يتلوى من الالم والكفار واقفين بيضحكوا حواليه عليه. الرسول عليه الصلاة والسلام يا جماعة اكتر حاجة باهرة الواحد في النبي ان النبي ما وقفش. النبي ما كانش في حاجة بتوقفه. مشاكل او اعاقات
  -
    
      00:10:48
    
  



  منزلية شهرين ما فيش في بيته اكل. لو حد فينا ما فيش في بيته اكل هيعرف ينزل يشتغل. لو انا ما فيش في بيتي اكل هاعرف اجي اكلمكم الوقتي. والنبي يكمل عليه الصلاة والسلام
  -
    
      00:11:08
    
  



  مشاكل صحية. لما قال هذا اوان انقطاع ابهري. لما قال انه من شدة الالم كأن الاورطة شريان القلب اتشق. اتقطع ويكمل وما يقفش عليه الصلاة والسلام. حتى لحظات النصر اللي كل الناس بتنتشي وتفرح وتقف فيها النبي ما كانش بيقف ابدا. ما كانش بيتوقف لحظة ما كانش
  -
    
      00:11:19
    
  



  بيبطل ينتصر في غزوة يطلع على اللي بعدها. حتى في لحظات. في لحظات الازمات. غزوة احد الهزيمة بتاعتها يوم السبت. يوم الحد كان خارج الاسد غزوة حمراء الاسد يطردوك في المكة يوميها يكون طالع على الطائف. ما فيش توقف يربط الحجر على بطنه ويكمل. الحصير
  -
    
      00:11:39
    
  



  في جنبه عمر يكلمه يقول له اه في هذا انت يا ابن الخطاب؟ يا عمر حصير ايه وجنبي ايه ؟ وفقر ايه يا عمر انت في ايه واحنا في ايه يا عمر
  -
    
      00:11:59
    
  



  يا عمر احنا الناس هتروح جهنم يا عمر. النبي يا جماعة يروح لقبيلة ترفضه يطلع اللي بعدها. يروح للي بعدها ترفضه تطلع للي بعدها. انا انا موقن ان النبي لو ما كانش المدينة
  -
    
      00:12:09
    
  



  اتفتحت. كان لف القارات الستة قبيلة قبيلة. النبي عليه الصلاة والسلام في تلاتة وعشرين سنة يعمل مجهود. متين وتلاتين سنة عليه الصلاة والسلام. وتنزل سورة النحل. سورة النحل اللي من اسمها النحل اللي بيلف على الف زهرة عشان يجيب معلقة عسل صغيرة. اوعى يا محمد تبطل. طوف على الف قبيلة
  -
    
      00:12:19
    
  



  اوعى تنام اوعى تلف على الدنيا كلها عشان توصل لهم الشفاء. توصل لهم الشرع. توصل لهم الدين والايمان والقرآن. وينزل قول الله وضرب الله مثلا رجلين احدهما ابكم يشوف المنكر ويسكت ما بيتكلمش ما بيغيرش حاجة في الواقع ما بيدعوش الى الله لا يقدر على
  -
    
      00:12:39
    
  



  لا شيء ما بيغيرش اي شيء. وهو كل على مولاه ما اضافش جديد للدعوة. اينما يوجه ما لوش وجهة ما لوش هدف ما لوش قضية ما لوش رسالة لا يأتي بخير. ما حدش اسلم على ايديه. هل يستوي هو ومن يأمر بالعدل يأمر مستمر في الدعوة. استمر يا محمد
  -
    
      00:12:59
    
  



  اوعى تبطل يا محمد طف على القبائل كلها. ربنا والنبي بيطوف على القبائل كان يعلم ان ما حدش هيسلم يا جماعة. ومع ذلك ربنا سابه ليه؟ عشان ربنا ان الجهد ممكن يبقى في اتجاه. والفتح هييجي في اتجاه تاني. عشان ربنا يربينا ويمتن الدين في قلوبنا لما نضحي عشان الدين
  -
    
      00:13:19
    
  



  الدين يغلى في قلوبنا النبي عليه الصلاة والسلام النبي راح للقبائل رفضوه. الكل رفضك يا رسول الله ليه؟ مش عشان مش مقتنعين عشان خايفين. احنا مش قد ابو جهل وابو لهب
  -
    
      00:13:39
    
  



  القبائل كانت خايفة واحنا ما لنا بالمشاكل واحنا ما لنا بوجع القلب. الكل القبائل دا هي ندمت بعد كدا. كل القبائل داهي يا رسول الله هتيجي لك في عام الوفود
  -
    
      00:13:51
    
  



  بعد فتح مكة عشان تسلم على ايديك. كندة اللي رحت لها في اقصى الجنوب هتيجي. بنو حنيفة هييجوا. بنوا كلب كل القبائل هتيجي يا رسول الله الله يروح الرسول لقبيلة بني عامر من اكبر خمس قبائل في جزيرة العرب كلهم يروح يعرض نفسه عليهم يستف لهم يقول له ارأيت ان بايعناك
  -
    
      00:14:01
    
  



  سم اظهرك الله اتجعل لنا الامر من بعدك؟ نبقى احنا الخلفاء من بعدك؟ يقول لهم لا الامر لله يضعه حيث يشاء. يقوم رئيس القبيلة للنبي انهدف نحورنا للعرب دونك. نحط رقابينا على سيوف العرب. ثم اذا اثارك الله يكون الامر لغيرنا. قم لا
  -
    
      00:14:21
    
  



  لنا بك الحق بقومك. النبي عليه الصلاة والسلام يوم حزين. بيقولوا له التمن ايه! التمن الجنة! لأ التمن في الدنيا ايه! هناخد في الدنيا ايه بنعامل مرضوش لانهم سألوا هناخد ايه انما بنو شيبان اللي بعدهم مرضوش مش لانهم سألوا هناخد ايه لانهم سألوا
  -
    
      00:14:41
    
  



  دي ايه مش هندي كل حاجة. بنو شيبان كان فيهم المسنى ابن حارثة. الاسم ده ممكن تكونوا سمعتوه قبل كده يا جماعة؟ المثنى ابن حارثة جه النبي يعرض عليهم الاسلام. المثنى
  -
    
      00:15:01
    
  



  قال له لا لا يا محمد يا ابن عبدالله. انت عايزنا نحارب الفرس والروم؟ لأ احنا نقف معك في حرب العرب انما الفرس لأ. هو مين المجنون اللي يروح يحارب الفرس ده
  -
    
      00:15:11
    
  



  مين اللي يقف في وش كسرة ده ؟ ده مين ده ؟ لا يمكن لأ. نحارب العرب انما لو كسرى جه يعتدي عليك ما لناش دعوة. لو كسرى جه يقتلك ما لناش دعوة. لو كسرى جه يحاربك ما نقدرش
  -
    
      00:15:21
    
  



  اقف في وش كسرى. مسمى ابن حارثة ده هو يا جماعة. هيندم بعد كده مش هيسلم غير في عام الوفود. بس المسنى ابن حارسها ده هو نفسه. اللي ما اسلمش
  -
    
      00:15:31
    
  



  عشان الرعب من كسرى هو العرش كسرى هيتزلزل على ايديه. هو اللي بعد كده هيفتح بلاد الفرس. هو اللي بعد كده اول واحد فاتح بلاد الفرس ويزل كسرى وياخد ولاية العراق ويبقى والي العراق. ويستشهد في معركة مع الفرس
  -
    
      00:15:41
    
  



  اسلام قلبه. الاسلام غير كيانه. الاسلام خلى انسان خلاه شجاع زي النبي عليه الصلاة والسلام النبي لما يلاقيه بيقول للعرب اه انما الفرس لأ. يقول له لا. ان هزا الدين لا ينصره الا من حاطه من جميع جوانبه. الدين ده
  -
    
      00:16:01
    
  



  مش هينصروا غير مش هينفع يا جماعة. الدين مش صلاة وصوم بس. يا امة محمد عايزين نفهم يا امة محمد. الدين لازم تاخده كله. بنو عامر اللي ضيعهم انهم قالوا هناخد ايه
  -
    
      00:16:19
    
  



  انما بنو شيبان قالوا هندي ايه ؟ مش هندي كل حاجة. اه شوية كده وشوية كده لأ. الدين ده مش هينفع غير اللي ياخده كله. ما ينفعش تبقي صالحة ومش مصلحة
  -
    
      00:16:29
    
  



  لازم تبقى صالح مصلح لازم يا جماعة. النبي عليه الصلاة والسلام يقوم يكمل. بعد كل اللي حصل. بعد كل الالام اللي مرت به برضو يقوم يكمل عليه الصلاة والسلام بعد بني شيبان دول كان اخر الناس كلمهم النبي يا جماعة. احنا الوقتي امتى ؟ احنا الوقتي سنة حداشر مكية في موسم الحج في زو الحجة. احنا الوقتي
  -
    
      00:16:39
    
  



  تحديدا اخر يوم في منى. احنا الوقتي تحديدا خلاص القبائل بتفك الخيم بتاعتها. ومروحة زي ما الحجاج الوقتي بيمشوا ويروحوا في اخر يوم في منى. النبي عليه الصلاة والسلام خلاص الناس بتمشي ومنى بتنتهي. يلاقي ستة شباب واقفين. ستة شباب اكبر واحد فيهم عنده واحد وعشرين سنة. اسمه اسعد ابن زرارة. النبي عليه
  -
    
      00:16:59
    
  



  بيحس ان في في وجوههم طيبة. في وجوههم حاجة كده فيها سكينة. النبي عليه الصلاة والسلام في اخر يوم في منى. اخر يوم بعد ما خلاص خلاص والناس بتعزل ناس بتمشي ما تيأسوش يا امة محمد ما تعرفوش الفرج هييجي امتى. والفاتحة هييجي امتى؟ الرسول يقول لهم الا تجلسون اكلمكم؟ نجلس كلمنا
  -
    
      00:17:19
    
  



  يبدأ يكلمهم. اول مرة يشوف الطباع اللي على وجوههم ده. اول مرة يشوف الاشراق اللي على وجوههم لما سمعوا. اول مرة يشوف الاحساس ده. النبي ان دول فيهم امل يكلمهم عليه الصلاة والسلام. فما قاموا ستة من المدينة المنورة الا وقد اسلموا وبايعوا رسول الله
  -
    
      00:17:39
    
  



  اخيرا يا جماعة جت اللحزة اللي النبي بقى له تلتاشر سنة بيدور عليها. بقى له حداشر سنة بيسعى لها. اخيرا اخيرا الظلام بتاع مكة فيه شمس. اخيرا الاسلام بيتولى دلوقتي كانه بيتولد لاول مرة. اخيرا يا جماعة لحزة فاصلة في تاريخ البشرية. اخيرا يا محمد يا ابن عبدالله في ناس صدروا
  -
    
      00:17:59
    
  



  فيه ناس رضوا يشيلوا الدين زي ما هو بدون شروط. بدون شروط ولا تشرطات. فيه ناس هتشيل الدين معك. ناس هتنصرك. ناس هتأويك اسلموا وبايعوا الرسول عليه الصلاة والسلام ايه ده! طب يا رب سبت الرسول يتعب مع كل القبائل اللي فاتت ليه ؟ ده تربية. ده ده عشان نعرف قيمة الاسلام يا جماعة. طب يا رب يا رب الانصار اسلموا ازاي ؟
  -
    
      00:18:19
    
  



  يا جماعة يقينا كانوا عارفين الاتناشر سنة اللي قبل كده الرسول داق فيهم ازى شكله ايه ومع زلك اسلموا. يا جماعة الانصار كانوا عارفين انهم هيقفوا في وش اليهود ومكة والعرب
  -
    
      00:18:43
    
  



  والدنيا ومع زلك اسلموا. الانصار دول عينة مزهلة في البشرية. داسوا على كل حاجة. داسوا على الاعتبارات الاجتماعية واسلموا. داسوا على الفروق العرقية اسلموا. داسوا على الحروب الطائفية اللي بينهم واسلموا. داسوا على التهديدات العسكرية ضدهم واسلموا. داسوا على الاعتبارات السياسية والتحالفات العربية
  -
    
      00:18:53
    
  



  اسلموا. داسوا على الاعتبارات الاقتصادية. هيجوعوا واسلموا الانصار. الانصار رضي الله عنهم ياه! النبي كان بيقول لك لم اكن بيقول لو لتمنيت ولو لم اكن من المهاجرين ولولا الهجرة لتمنيت ان اكون من الانصار. يعني لو لم اكن مهاجريا
  -
    
      00:19:13
    
  



  تمنيت ان اكون انصاريا ويسلم ستة من الانصار. النبي عليه الصلاة والسلام من فرحته مش قادر ان هو يستعجل في الامر احسن يكون حماس شباب قل لهم تعالوا لي بعد سنة. طب ليه مش بسرعة يا رسول الله؟ لأ. احسن يكون حماس شباب يتأكد ان هم فعلا الايمان دخل قلوبهم. وبعد سنة. الانصار يا جماعة اول ما سمعوا كلام النبي
  -
    
      00:19:33
    
  



  ازاي ؟ اول ما سمعوا كلام النبي قالوا له قالوا لبعض انه للنبي الذي حدثتكم به يهود فلا يسبقونكم اليه. ما حدش يسبقكم له. قالوا له يا رسول الله الله انا جئنا من المدينة وما من اهل بلد هم اشد عداوة لبعض من اهل بلدنا. حروب طائفية بقى لها مئات سنين يا رب
  -
    
      00:19:53
    
  



  هتقدر تجمع بينا. هتقدر توحدنا. هتقدر تمحو اسر حرب بعاس اللي حصلت وانت في شعب ابي طالب. اللي اتقتل فيها اعز ناس على قلوبنا اللي اتدبح فيها زعمائنا ورؤسائنا. هتقدر يا رسول الله تمحو الجراح دي من جوانا. هتقدر تعهد الاوس جنب الخزرجي تاني. الاسلام يقدر يا رسول الله
  -
    
      00:20:13
    
  



  الله! الاسلام يقدر ان هو يغسل الماضي الرهيب والحروب الطائفية. يقدر انه يخلصنا من الذل اللي احنا فيه. يقدر ان هو يخلصنا من سوء الاخلاق اللي احنا فيه اسلام يقدر يا رسول الله. المسلمين اهل المدينة اسلمم بسبب اليهود. لان اليهود هم عرفوهم ان فينا بيجاي. اليهود كانوا السبب يا جماعة
  -
    
      00:20:33
    
  



  وبسبب الحروف الطائفية اللي عايزين يخلصوا منها. باي طريقة والسنة اللي بعدها في نفس المعاد. ييجي اتناشر واحد من الانصار. الستة بقوا اتناشر. الله اكبر يا جماعة. الدعوة بدأت تشتغل. بدأوا يتحولوا لدعاء. امبارح حسبتها كده
  -
    
      00:20:53
    
  



  يعني كل واحد دعا واحد يعني كل واحد في السنة دعا واحد يعني لو واحد بس دعا واحد في سنة. السنة اللي بعدها كل واحد منهم دعا واحد. السنة اللي بعدها
  -
    
      00:21:08
    
  



  كل واحد دعا واحد حسبناها لقناها بعد خمسة وعشرين سنة. الواحد هيبقى اتنين وتلاتين مليون. اتنين وتلاتين مسلم لو كل مسلم بس في خلال خمسة وعشرين سنة كل سنة دع واحد والواحد دعا واحد. ايه ده يا جماعة؟ يرجعوا يرجعوا الاتناشر واحد منهم
  -
    
      00:21:18
    
  



  منهم خزرج المعجزة حصلت. الاوسكاع قاعد جنب الخزرجي يبايعهم النبي ان ما فيش شرك. ما فيش اكل ما فيش زنا ما فيش سرقة. ايه ده! طب يا رسول الله بقى ان فيه حاجات كويسة لا. ده كان من شدة الفساد اللي في جزيرة العرب اللي ما بيعملش كده. ده ده كأنه شمس في وسط الزلام. ويبايعهم النبي
  -
    
      00:21:38
    
  



  يبايعوا النبي. لو انت مكانهم كنت تبايع. لو انت مكانهم كنت تبايعي. ويبعت معهم مصعب ابن عمير. مصعب ابن عمير هيروح مع اتناشر واحد من الانصار مهمة يتوقف عليها مستقبل الاسلام في المدينة يا جماعة
  -
    
      00:21:58
    
  



  مستقبل الاسلام في المدينة متوقف على رحلتك يا مصعب. يا مصعب يا ابن عمير هتعمل ايه؟ يا مصعب انت اول سفير للاسلام. يا مصعب يا ابن عمير انت هتفتح المدينة
  -
    
      00:22:12
    
  



  قبل ما مكة تتفتح بالسيف بتمن سنين. الرسول لقى رجالة يشغلهم في الدعوة. مين رجالة محمد الوقتي؟ مين جنود جيش محمد الوقتي؟ لو انت المصحف كنت عملت ايه في المهمة دي ؟ كنت قدرت انك تقنع اهل المدينة ولا لأ باذن الله. ويروح مصعب ابن عمير، ويقعد مصعب ابن عمير مع اسعد ابن زرارة
  -
    
      00:22:22
    
  



  عنده واحد وعشرين سنة اسعد دوا هيموت يا جماعة. بعد سنتين هيموت في اول في سنة واحد هجرية. شوفوا يا جماعة ربنا انقزه قبل ما يموت على طول ازاي شوفوا لطف ربنا. اوعى تتأخر اوعى تتأخري. احسن التأخير وحش اوي. احسن نبقى زي الاعشى. والعياذ بالله اللي مات. اللي مات قبل ما ييجي للنبي في
  -
    
      00:22:42
    
  



  السنة اللي بعدها مات كافر والعياز بالله. مصعب ابن عمير قاعد مع اسعد ابن زرارة بيكلم الانصار. بيدعوهم للاسلام. سعد بن معاذ واسيد بن حضير. دول سادات الانصار قاعدين مع بعض
  -
    
      00:23:02
    
  



  يسمعوا الموضوع ايه ده؟ مين ده؟ مين اللي جاي في بلدنا يعمل لنا كده؟ سيد ابن حضار دي يقوم مسك الحربة ويطلع على مصعب ابن عمير وسيد ابن حضير ده بعد كده
  -
    
      00:23:14
    
  



  لما هيقرا قرآن الملايكة هتتنزل في سحابة. بعد كده يا جماعة عصايته هتنور في الظلام ده كان صاحب كرامات. كتيرة قوي اسيد ابن حضير يمسك الحلبة رح على مصعب يقول ان كان لكما حاجة في انفسكما فقوما من هنا. لو مش عايزين تتقتلوا الوقت قوموا يقوم مصعب بن عمير الشاب يبص له بابتسامة
  -
    
      00:23:24
    
  



  ابتسامة جميلة بوش كله سكينة يقول له بقمة الاحترام والحب والود والرحمة. الا تجلس؟ فنكلمك فان رضيت امرا وان لم ترضى كففنا عنك ما تكره. مصعب لو انت مكان مصعب الوقتي. وقدامك عشر دقايق تقنع فيهم اسيد ابن حضير. يا اما المدينة يبقى ملف
  -
    
      00:23:44
    
  



  اتقفل زي بني عامر وبني شيبان وبني حنيفة وكندة وبني كلب لو انت قدامك عشر دقايق هتقدر تكسب قضية الاسلام هتقدر تبقى محامي محامي قوي عن الاسلام هتقدر تعمل ولا لأ ؟ يا جماعة دي عايزة واحد عايش الدين. مصعب يبدأ يكلمه في الاسلام. وسيد ابن حضاري يغرز الحربة في الرمل
  -
    
      00:24:04
    
  



  يبدأ يسمع القرآن. اول مرة قلبه بيتنزل عليه كلام ربنا. اول مرة يحس بنور في قلبه. اول مرة يحس انه بيتولد من جديد. احساس قرآن بيغزو قلوب اهل المدينة لاول مرة. وهم بيسمعوا كلام ربنا من لسان مصعب. اللي اتربى على ايد محمد اللي نزل على قلبه جبريل بالقرآن
  -
    
      00:24:24
    
  



  اللي نزل من عند الله من فوق سبع سماوات. يسمع يسمع اسيد ابن حضيري الكلام. يقول لك فعرفنا الاسلام في وجهه من تسهله وشه بدأ ينور بنور الله. يقول لهم ماذا يفعل من اراد ان يدخل في هذا الدين؟ ادخل في الدين ده ازاي فورا يا جماعة؟ اهل المدينة دول ناس
  -
    
      00:24:44
    
  



  ربنا اعدهم فورا يدخل في الدين بكل سهولة. ماذا افعل؟ وبعد كده يقول لهم ان ورائي رجل اللي هو سعد بن معاذ لو اسلم ما تخلف احد في الا اسلم واني مرسله اليكم. يروح احنا الوقتي دلوقتي في نقطة الزروة. احنا الوقتي في نقطة الخطر. سعد ابن معاذ جاي. سعد ابن معاذ يا جماعة دا لو اسلم
  -
    
      00:25:04
    
  



  المدينة النهاردة هتتفتح. سعد ابن معاذ يا جماعة لو قال لا اله الا الله المدينة كلها هتقول النهاردة لا اله الا الله. يروح اسيد ابن حضاري لسعد ابن معاذ كله خلاص يعني ايه خلاص هم قالوا ان هم هيمشوا وما فيش حاجة ولكن يا سعد ان ان اعدائك اعداءك قد قد عزموا
  -
    
      00:25:24
    
  



  على قتل اسعد بن زرارة اسعد اللي كان قاعد مع مصحب. ابن خالد سعد بن معاذ قالوا له ده رايحين يقتلوه ليه؟ عشان نكاية فيك عشان الحروب الطائفية الموجودة  يمسك سعد ابن معاذ الحربة ويطلع يجري اول ما يروح هناك يلاقيهم قاعدين يعرف ان اسيد ابن حضير انا فعارف من شكل وشه شكل وشه كان متغير عمري
  -
    
      00:25:44
    
  



  شفت شكل وشه كده فعلا. هو شكله سمع كلامهم ولا ايه! يبص لهم سعد بن معاذ. سعد بن معاذ ده بعد ست سنين هيموت وعرش الله هيهتز الموت يقول لهم ان كان لكما حاجة بانفسكما فقوما. مصعب ابن حمر بنفس الوش الساكن. بنفس الابتسامة الجميلة بنفس الاسلوب الجميل
  -
    
      00:26:05
    
  



  الحنون الرحيم اللي خرج من مدرسة احن خلق الله. محمد صلى الله عليه وسلم يقول له الا تجلس فتسمع. فان رضيت امرا قبلت وان لم ترضى كففنا عنك ما تكره. اسيد ابن حضيري يقول لسعد ابن بيقول لسيدنا مصعب بيقول له هذا الرجل ان اسلم لم يبقى اثنان في المدينة
  -
    
      00:26:25
    
  



  ليسلما اصدق الله فيه. قضية صدق دلوقتي الصدق دلوقتي هيبان. التلاتاشر سنة اللي النبي بيربي فيهم الصحابة على الصدق الوقتي. هيطلع ثمرتهم يا جماعة مصعب يبدأ يكلم سعد بن معاذ يبدأ يكلمه. الاحساس اللي على وش سعد. النور اللي بدأ يطلع على وش سعد. السكينة والاستبشار اللي بنوا على وش
  -
    
      00:26:45
    
  



  وقلب سعد بدأ يتحرك. قلب سعد بدأ يتغير. نقول ربنا الوقت بدأ يدخل قلب سعد. سعد بن معاز يقوم. ماذا يفعل من اراد ان يدخل في هذا هذا الدين انا لو عايز اظلم اعمل ايه ؟ الله اكبر. الله اكبر. سعد بن معاذ يسلم يا جماعة. سعد بن معاذ سيد المدينة المنورة يسلم
  -
    
      00:27:05
    
  



  يا جماعة يعمل ايه اول ما يسلم؟ يجري يجري على قومه يقول لهم انتم علي حرام. ايه عايز ايه يا سعد؟ ليه يا سيدنا؟ الا ان تشهد ان لا اله الا الله وان محمدا رسول الله. هو كان جد ولا ايه؟ اه جد طبعا. يعني ايه؟ هيتنازل عن الحكم؟ ايوة. عن الحكم ايوة. هيتنازل عن الرئاسة
  -
    
      00:27:25
    
  



  قلت ايوة هيبيع قومه ويقطع بينه وبينهم؟ ايوة ليه ؟ عشان ربنا. سعد ابن معاذ من اول لحظة في حياته الاسلامية وشعار حياته ربنا وبس انا عايزك تعرف ليه سعد بن معاذ العرش اهتز لموته؟ ليه؟ سعد ابن معاذ يدخل على مراته يقول لها انت علي حرام ليه عايزة ايه؟ عايزة ايه؟ ان لم تسلمي
  -
    
      00:27:45
    
  



  وتشهدي ان لا اله الا الله وان محمدا رسول الله. خلاص اسلم. انت مستعد تخسر مراتك؟ ايوة ليه؟ عشان ربنا. عشان ربنا. سعد بن معاذ ده اللي يوم بدر هيقول للنبي يا رسول الله صن من شئت واقطع حبال من شئت وخز من اموالنا ما شئت اي حاجة ربنا وبس يا رسول الله
  -
    
      00:28:05
    
  



  الله! لا مالي يهمني ولا اي علاقات تهمني. سعد بن معاز ده نفسه اللي بعد الهجرة هيروح مكة ويقابل ابو جهل في الطواف جهل يهدده ويشتمه لانهم اول رسول عليه الصلاة والسلام
  -
    
      00:28:25
    
  



  ويقف في وسط مكة قدام ابو جهل وعقبة ابن ابي معيط. قدام اهل مكة وسط قمة احتدام الحقد على اهل المدينة. يقف قل له لامنعنك تجارتك الى الشام. انا هاقطع رجليك من طريق الشام. ده كلمة والله يا جماعة ما كان ينفع معها غير اكل. ما حدش كان الكلمة دي في الموقف ده كان ما كانش لها
  -
    
      00:28:41
    
  



  حل غير الاكل ومع زلك انا كل ما اسمع الموقف ده لسعد ابن معاذ افتكر سيدنا هود وهو واقف في وش قومه. وسيدنا ابراهيم وهو واقف في وش قومه ربنا وبس
  -
    
      00:29:01
    
  



  ربنا وبس المدينة يا جماعة. المدينة دخل فيها الاسلام. المدينة فتحت يا محمد يا ابن عبد الله. بقى في بلد ومأوى للصحابة يا رسول الله. سيدنا محمد لما مصعب يجي له ويبشره يفرح. انت هتفرح قلب النبي بايه؟ انت هتفرحي قلب النبي بايه انت؟ مصعب فرح قلب النبي بفتح المدينة. المدينة
  -
    
      00:29:11
    
  



  بسبب ان فيه اربعة اتحركم. اربعة مصعب اسيد اسعد ابن زرارة. سعد ابن معاذ. اربعة اتحركوا المدينة اسلمت. يا جماعة الاصلاح مش عايز الكل يقوم. الاصلاح عايز رجالة ممكن معدودين على الصوابع بس يقوموا. بس يقوموا ينزلوا حياتهم لله. الكل يا جماعة اتحول لدعاء. الرسول دعا
  -
    
      00:29:31
    
  



  الست راحوا جابوا ستة. الاتناشر راحوا بعد كده مصعب راح يدعو سعد واسيد. سعد ده على المدينة. المدينة اسلمت. يا فرحة يا محمد يا ابن عبدالله وفي العام اللي بعده سنة اتناشر مكية ييجي بيعة العقبة الكبرى ييجي خمسة وسبعين واحد تلاتة وسبعين راجل واتنين
  -
    
      00:29:51
    
  



  الاتنين ستات دول واحدة منهم ام معاز ابن جبل. وواحدة منهم ام حبيب ابن زيد. معاز اللي هيبقى حامل لواء العلم يوم القيامة. وحبيب ابن زيد اللي هيقطعوا حتت وما رضاش يتراجع عن عقيدته. امهات ربم. الرسول عليه الصلاة والسلام كان بيربي وامهات الصحابة بيربوا الصحابة معه. انت هتعملي ايه
  -
    
      00:30:11
    
  



  ما تقوليش انا والعيال مش هرفع منهم حاجة وشاغليني. انت الوقتي بتقومي بوزيفة النبي. هتقومي بوزيفة النبي في بيتك ولا لأ ؟ ييجي التلاتة وسبعين خمسة وسبعين واحد النبي عليه الصلاة والسلام يختار مكان السعودية دلوقتي شالت تمانية مليون متر مكعب صخور عشان يبان المكان ده. مكان مكان ما حدش
  -
    
      00:30:31
    
  



  مش هعرف اوصل له. النبي عليه الصلاة والسلام اختار بعد بعد في عز الليل عشان ما حدش يحس. النبي عليه الصلاة والسلام اختار اخر يوم في منى عشان يبقى كل يوم
  -
    
      00:30:51
    
  



  امشي. النبي عليه الصلاة والسلام اختار جنب مكان رمي الجمرات عشان لو اكتشفوهم يقولوا كنا بنرمي الجمرات. ويروحوا يبايعوا النبي عليه الصلاة والسلام ويقف البراء بن معرور. يقول له يا رسول الله اشترط لربك ولنفسك ما شئت. شف انت عايز ايه؟ اؤمرنا قل لنا نعمل اي حاجة بطلباتك ايه يا رب
  -
    
      00:31:01
    
  



  رسول الله يقوم يقوم اسعد ابن زرارة يقول يا قوم انا لم نضرب اليه اباط الابل. الا ونحن نعلم انه رسول الله. ولكن هل تعلمون ان اليوم مفارقة العرب جميعا. وانت عضكم السيوف وقتل خياركم. انتم عارفين التمن ولا لأ ؟ قبل ما تاخدوه عارفين
  -
    
      00:31:21
    
  



  ضريبة ولا لأ ؟ قبل ما تاخدوه عارفين هتدفعوا ايه ولا لأ ؟ عارفين خدوه مش عارفين من الوقت سبوه. والا هيبقى عار عليكم قدام ربنا. يقوم سعد ابن عبادة
  -
    
      00:31:41
    
  



  امط عنا يدك يا اسعد. والله يا رسول الله لو امرتنا ان نميل على اهل منى باسيافنا غدا لملنا. يا رسول الله لو عايزنا نحارب اهل منى كلهم نحاربهم يا رسول الله صلى الله عليه وسلم. عشان الاسلام يقوم ابو الهيثم ابن التيهان. يقول له يا رسول الله ان بيننا وبين القوم حبال
  -
    
      00:31:51
    
  



  وان قاطعوها احنا هنقطع مع مكة ومع اليهود ومع الدنيا. يا رسول الله ارأيت ان اظهرك الله؟ ها؟ هيقول له يكون لنا امر من بعدك؟ لا. اترد وتعود الى مكة. الرسول يقول له لا. بل الدم الدم والهدم الهدم. المحيا محياكم والممات مماتكم. الرسول عليه الصلاة والسلام يقول لهم
  -
    
      00:32:11
    
  



  الكلمة دي يوم فتح مكة مش هسيبكم ابدا. ويموت ويدفن عندهم عليه الصلاة والسلام. طب عايز ايه يا رسول الله؟ اشترط بايع. احنا جايين نبايع. يبقى على خمس حاجات. واحد ان تمنعوني مما تمنعون منه نسائكم واموالكم. بدمكم واولادكم. اتنين الا تأخذكم في الله
  -
    
      00:32:31
    
  



  لا انتم تبقوا رجالة. في كلمة الحق حتى لو على رقبتكم. تلاتة الامر بالمعروف والنهي عن المنكر. الدعوة الى الله. اربعة الانفاق اقفل من في العسر واليسر تصرفه على الدعوة. تصرفي على الدعوة خمسة السمع والطاعة في المنشط والمكره. ويبايعم
  -
    
      00:32:51
    
  



  يقولوا له طب هناخد ايه؟ المقابل ايه؟ كلمة واحدة الجنة ابسط يدك نبيعك يا رسول الله. ويمد البراء بن معروف ايده ويمد الرسول عليه الصلاة والسلام ايده. ويبقى الاسلام لقى انصار بحق وحقيق. قبلوا الاسلام كاملا زي ما هو بدون اي
  -
    
      00:33:11
    
  



  ولا اي نقص يا جماعة. الرسول عليه الصلاة والسلام الرسول عليه الصلاة والسلام خلاص لقى انصار يبدأ مكة تحس باللي بيحصل ويبدأ الانصار يهربوا. يروح مكة لعبدالله ابن ابي ابن سلول وكان كافر ما هوش عارف حاجة. يقسم لهم ان ما فيش حاجة حصلت. وتتم المعاهدة
  -
    
      00:33:31
    
  



  لو كانت اكتشفت البيعة كانوا قتلوا الخمسة وسبعين واحد. كانوا دبحوهم في مكة. كانوا اجهضوا محاولة الهجرة من قبلها. والى هنا يا جماعة وصلنا ان بقى لها انصار وصلنا ان الرسول عليه الصلاة والسلام بقى له انصار يا جماعة. الرسول بقى معه ناس هتشيل الدين خلاص. الرسول بقى معه ناس هتشيل الدعوة خلاص
  -
    
      00:33:48
    
  



  خلاص يا جماعة بيعة العقبة تمت اخيرا يا رسول الله. اخيرا وافقم. وافقم يا حبيب الله. وافقوا انهم يمنعوك مما يمنعون منه نسائهم وابنائهم وافقوا انهم ينفقوا على الدين في العسر واليسر. وافقوا انهم يسمعوا لك ويطيعوا في المانشيت والمكره. وافقوا ان هم لا تأخزهم في الله لومة لائم
  -
    
      00:34:08
    
  



  ياخدوك وينصروك ويايدوك ويشيلوا الدين ويشيلوا الدعوة يا حبيب الله. وافقم اخيرا بقى في مأوى وفي ملجأ وفي مكان وفي في مكان للصحابة يروحوا يهاجروا ليه ويعبدوا ربنا. ويأذن الله لصحابة رسول الله صلى الله عليه وسلم. انهم يطلعوا يهاجروا على المدينة
  -
    
      00:34:28
    
  



  احداس رهيبة في الهجرة. احداس رهيبة. يا ترى حصل ايه؟ وبنات رسول الله طالعين يهاجروا. يا ترى حصل ايه؟ وزنيرة وام شريف اللي تعزبوا في مكة طالعين يهاجروا. يا ترى عمر هاجر ازاي؟ يا ترى مين اول واحد هاجر؟ يا ترى ام سلمة عملت ايه في الهجرة؟ يا ترى يا جماعة النساء
  -
    
      00:34:48
    
  



  الهجرة. يا ترى يا اخوانا زوجة الرسول عليه الصلاة والسلام سودة بنت زمعة بقى في الوقت ده ؟ هاجرت ازاي ؟ يا ترى يا اخوانا الهجرة كانت ايه ؟ اول ما
  -
    
      00:35:08
    
  



  اول ما اهل مكة حسوا ان النبي عليه الصلاة والسلام هيهاجر عملوا قبضة حديدية حوالين مكة من كل الجهاد. حاصروها من كل جهة. مداخلها ومخارجها بقت متراقبة. بيت النبي وابو بكر ما هو متراقبين ليل نهار. الطريق من مكة
  -
    
      00:35:18
    
  



  المدينة كله خمسميت كيلو متر. بقى عليه عيون مراقبة. بقت رقابة حديدية. ما ينفعش محمد يخرج. ما ينفعش محمد يسيب مكة. محمد لو ساب مكة بقت مصيبة بقت كارسة. محمد لو سب مكة بقت نهايتنا. يبقى تعبك يا ابو لهب كله راح في الارض. يبقى تعبك يا ابو جهل كله راح في الارض. يبقى كل حاجة
  -
    
      00:35:32
    
  



  على رسول الله راح في الارض. يبقى كل واحد وقف على التسعتاشر طريق لمنى يشوه سمعتك يا محمد يا ابن عبدالله راح في الارض. لما وقفنا طفيل ابن عمرو الدوسي داخل مكة قلنا له خد بالك. خد بالك ده فيه ساحر خطير. هيضيعك هيدمرك هينسى في حياتك لو سمعت له. قاعد في الحرم
  -
    
      00:35:52
    
  



  النهار مش راضي يسيبه. يدخل الطفيلي من رعبه ويقفل ودانه بالقطنة احسن يتسحر. يسمع النبي بيقرا القرآن جنبه. القرآن يدخل قلبه من غير ودان القرآن مش محتاج ودان عشان يدخل القلب. اللي بيسلموا من الغرب بيقولوا كده يا جماعة. اللي بيسلموا من الغرب ودانهم ما بتفهمش غير فرنساوي. وطليان
  -
    
      00:36:12
    
  



  وانجليزي والماني. ومع زلك يسمعوا القرآن بالعربي القرآن يشق القلب ويدخل. الطفيلي ده اللي حصل له القرآن شق قلبه دخل. قال ايه ده انت مجنون يا طفيل ما تسمع وانت راجل عاقل يسمع يسلم ويشهد ان لا اله الا الله وان محمدا رسول الله ويرجع لدوس يدعوهم الى
  -
    
      00:36:32
    
  



  الله! وبعد محاولات مريرة تسلم دوس! ويجي للرسول في صحيح مسلم! يقول له هل لك في حصن حصينة! دوس فتحت يا رسول الله ولكن كان خلاص ربنا اختار المدينة المنورة. يا ترى ليه الرسول اختار المدينة مش دوس؟ يا ترى ليه الرسول اختار المدينة؟ مش مش ما اختارش الحبشة. ده
  -
    
      00:36:52
    
  



  المدينة فيها يهود وفيها اعراب مشركين لسة اوسان. والمدينة والمدينة يا جماعة المدينة دي فيها مشاكل رهيبة. كل مشاكل الدنيا كانت موجودة في وحروب طائفية وفيها ليه يا رسول الله؟ اشمعنى المدينة؟ اشمعنى بلد الوباء؟ اسمها بلد الوباء في العرب؟ اشمعنى ارض الوباء؟ اللي ما عادتش
  -
    
      00:37:13
    
  



  النهاردة هتبقى ارض الوباء اللي هو بقى هيمشي من قدام رجليك يا رسول الله اول ما تحط رجليك فيها. عليه الصلاة والسلام. اشمعنى اخترت يسرب من التسريب من الذنب؟ من من
  -
    
      00:37:33
    
  



  من الزنب والخطيئة ما عادتش هتبقى يسرب خلاص. اول ما انت تدخلها يا رسول الله هتبقى طابق هتبقى ارض الشفاء وارض الطيب وارض يا ابا هتبقى ارض الله ما خلاص بعد الف وربعمية سنة ما فيش مدينة لغاية دلوقتي. سبقت مدينة رسول الله في الدين وفي الايمان. خلاص
  -
    
      00:37:44
    
  



  يا رسول الله هيبقى لك بلد وهيبقى لك دولة. ابشر يا حبيب الله. ما عادش بينك وبين ان يبقى لك دولة. وانك تبقى حاكم. وانك تبقى قائد وان الاسلام يقوم في الارض. وانك لاول مرة تلاقي مكان تبني فيه مسجد. لاول مرة ما عدتش هتصلي في شعب الجبال. لاول مرة الصحابة مش هيتشردوا في الارض
  -
    
      00:38:04
    
  



  ابشر يا رسول الله ما عادش بينك وبين المدينة. غير ازن من الله وخمسمية كيلو. هيحاولوا يقتلوك فيهم الف مرة. وهيعذبوك فيهم الف مرة وهتقطعها في اضعاف الزمن بتاع قطعها. وهيحصل فيهم احداس رهيبة. ولكن في النهاية هاجر يا نور الله وكبر
  -
    
      00:38:24
    
  



  اذان افتح نيران المعركة فوق ند لك كبر وهان. الهجرة نور غامل لنا. فوت فوق سراديب الزمان. النبي عليه الصلاة والسلام هيهاجر وهيكبر بالاذان في المدينة. ولاول مرة كلمة الله اكبر هتشق الهوا. ولاول مرة هيبقى لنا بلد وهيبقى لنا دولة يا جماعة. بكرة ان شاء
  -
    
      00:38:44
    
  



  ان شاء الله بازن الله مع الهجرة الرهيبة للرسول وللصحابة صلى الله على النبي محمد عليه الصلاة والسلام. انا يعني خلاص كده انا ما عدش في وقت الحلقة غير آآ حاجة بسيطة جدا يعني حاجة محدودة جدا. قبل ما اسيبكم يا جماعة. يعني
  -
    
      00:39:04
    
  



  في موقع موجود على النت. الموقع ده من اعزم مواقع النت على الاطلاق. موقع يعني يعني هو اسمه كده اسمه بس اول ما نسمعه كده تحس ان قلبك بيحب النبي عليه الصلاة والسلام. اسمه
  -
    
      00:39:19
    
  



  عربي بسيط اوي موقع نصرة رسول الله. الموقع ده دخله لغاية دلوقتي اربعين مليون انسان لغاية دلوقتي. مترجم تسع لغات. منهم صيني وانجليزي وفرنساوي مترجم لغات كتير. فيه كل اللي اتقال على النبي وكل المعلومات عن النبي عليه الصلاة والسلام والشرايط اللي عن النبي. والبروموهات اللي حاجات رهيبة موجود فيه مواد
  -
    
      00:39:29
    
  



  رهيبة كله عن رسول الله بس. عليه الصلاة والسلام. بالانجليزي دبليو دبليو دوت. دبليو دبليو دبليو دوت. رسول الله دوت نت دبليو دبليو دبليو دوت رسول الله دوت نت دوت نت دوت نت وبالعربي بالعربي بكل البساطة موقع نصرة رسول الله موقع
  -
    
      00:39:49
    
  



  نصرة رسول الله صلى الله عليه وسلم. الموقع ده من المواقع الخطيرة ومن المواقع العظيمة. ربنا يجزي كل خير القائمين عليه فريق عمل ضخم. طب انت بتكلمني عنه ليه؟ انا عايز يا جماعة تدخلوا
  -
    
      00:40:08
    
  



  عليه يا جماعة. بازن الله. طبعا اللي بيدخلوا النت اصلا. انا عايزكم تحملوا من عليه سيديهات وتدوها للناس. انا عايزكم يا جماعة تدخلوا تسمعوا عن النبي بقى. تدخلوا بقى تعرفوا السيرة
  -
    
      00:40:18
    
  



  قمة التفاصيل بقى. تدخلوا تعرفوا مين محمد والله يا جماعة قبل السلسلة دي. انا ما كنتش اعرف مين محمد. انا اول مرة اعرف محمد. انا اول مرة اعرف يعني ايه دين
  -
    
      00:40:28
    
  



  يعني ايه مسؤولية ويعني ايه كفاح؟ انا حاسس ان انا باحيا. انا والله يا جماعة حاسس ان انا ما كنتش عايش حاسس ان حياة النبي بتغسل حياتي. بتغير حياتي. بتغير تفكيري. بتغير كل شيء في رؤيتي لكل شيء في الحياة. انا حاسس ان انا عايز اعيش
  -
    
      00:40:38
    
  



  الحياة تتضلع من سيرة رسول الله. صلى الله عليه وسلم. الموقع ده ادخلوا اتفرجوا عليه. ادخلوا وحملوا منه. ادخلوا انشروه. اللي عندهم مواقع يعملوا لينك على الموقع ادخلوا خدوا منه مواد بلغات اجنبية وادعوا الى الله. ادخلوا شاركوا فيه وترجموا فيه. وانضموا لفريق العمل فيه. ادخلوا انصروا
  -
    
      00:40:54
    
  



  رسول الله صلى الله عليه وسلم. موقع رسول الله دوت نت او موقع نصرة رسول الله. مش عايزين نزعل بقى اخوانا في الاخراج النهاردة زي كل يوم ازعلوا وبنبدأ ناخد يعني يعني يعني زيادة عن وقت البرنامج هنراضيهم النهاردة وهنخلص في الميعاد بتاعنا واحنا فرحانين ان خلاص يا جماعة احنا على اعتاب
  -
    
      00:41:14
    
  



  ينعل عتابة دولة على عتاب طابا. مش شامين ريحة طابا كده مش حاسين بهواها بدأ يهل كده. مش حاسين بقى بزمن العزة والانتصارات واحنا مقدمين عليه. اللهم انصر دينك. واعز اوليائك. اللهم ائذن لدينك ان يسود. واذن لشرعك ان ينتصر واذن لكتابك ان
  -
    
      00:41:34
    
  



  اللهم اجعلنا من جندك المخلصين. اللهم اقرئ رسولك منا السلام. اللهم احينا على سنته. وامتنا على ملته. واحشرنا في زمرته. اللهم اسقنا من يده شربة لا نصبأ بعدها ابدا. اللهم ارزقنا جواره في الفردوس الاعلى. اللهم لا تحرمنا من صحبته في الجنة. اللهم لا تحرمنا
  -
    
      00:41:54
    
  



  ان من شفاعاته من شفاعته لنا يا رب. حتى ندخل الجنة بلا حساب ولا عذاب. اللهم متعنا بصحبته. اللهم انا حرمنا منه في الدنيا فلا تحرمنا منه في الجنة. اللهم انا حرمنا منه في الدنيا فلا تحرمنا منه في الجنة. اللهم صل وسلم وزد وبارك عليه
  -
    
      00:42:14
    
  



  اللهم صل وسلم عليه افضل صلواتك. وازكى تسليماتك. عدد خلقك ورضا نفسك. وزنة عرشك ومداد كلماتك  عليه الصلاة والسلام اقول قولي هذا واستغفر الله لي ولكم سبحانك اللهم وبحمدك اشهد ان لا اله الا انت
  -
    
      00:42:34
    
  



  استغفرك واتوب اليك. بكرة مع الهجرة ان شاء الله. جزاك الله خيرا قالوا لينا ليه محمد ابن عبدالله
  -
    
      00:42:55
    
  



